
   

Gwasanaeth Rhywedd Cymru: Cylchlythyr yr Haf 

Awst 2022 

Annwyl Gydweithwyr, Cleifion, Rhanddeiliaid a’r Gymuned 

Mae'r Haf wedi cyrraedd ac rydym yn awyddus i rannu nifer o ddiweddariadau gyda chi i gyd yn ein hail 
gylchlythyr!  

Mae ein hymgynghoriadau asesu cychwynnol yn parhau i gael eu dyrannu yn nhrefn y cleifion sydd wedi 
bod yn aros hiraf. Os yw eich manylion cyswllt yn newid tra’ch bod chi ar ein rhestr aros, rhowch wybod i ni 
drwy ffonio 02921 836 619, anfonwch e-bost at cav.wgs_enquiries@wales.nhs.uk neu drwy'r post drwy 
gwblhau’r ffurflen newid manylion sydd ynghlwm isod. 

 

 

 

Symud cleifion o Gymru sydd ar restr aros Clinig Hunaniaeth Rhywedd Llundain  

Rydym mor falch o rannu'r newyddion bod gweddill y cleifion o Gymru sydd ar restr aros Clinig Hunaniaeth 
Rhywedd Llundain bellach wedi eu symud i Wasanaeth Rhywedd Cymru; ac os ydych yn y grŵp hwn 
dylech eisoes fod wedi derbyn pecyn croeso a llythyr oddi wrthym. Os yw eich manylion cyswllt yn gywir yn 
y llythyr hwn, does dim angen i chi wneud unrhyw beth; byddwn yn eich galw am eich apwyntiad cyntaf yn 
seiliedig ar eich dyddiad cyfeirio gwreiddiol at Glinig Hunaniaeth Rhywedd Llundain. Os yw eich manylion 
cyswllt wedi newid, mae'n bwysig iawn rhoi gwybod i ni trwy e-bostio ein tîm ar 
cav.wgs_enquiries@wales.nhs.uk neu drwy'r post gan ddefnyddio'r ffurflen Newid Manylion ar ddiwedd y 
cylchlythyr hwn.  

Er nad oes amheuaeth bod hyn yn newyddion da, bod pob claf wedi symud drosodd o'r diwedd, bydd hyn o 
reidrwydd yn cael effaith ar y rhestr aros. Rydym yn disgwyl y bydd hyn yn cael ei liniaru rhywfaint wrth i 
glinigwyr newydd gael eu gwreiddio yn y tîm, ac wrth gwrs rydym yn parhau i fynd ati i ddatblygu ein 
gwasanaeth gyda chefnogaeth ein comisiynwyr PGIAC i sicrhau ein bod yn gallu cynnig apwyntiadau 
mewn modd mor amserol â phosibl. 

Gwasanaeth Rhywedd Pobl Ifanc  

Yn dilyn cyhoeddi Adroddiad Interim Adolygiad Cass, mae ein comisiynwyr PGIAC wedi gofyn i ni ddechrau 
cwmpasu sut gallai gwasanaeth Pobl Ifanc i Gymru edrych. Bydd Dr Sophie Quinney a'r tîm clinigol yn 
arwain ar ddarn o waith cychwynnol ac wrth gwrs byddwn yn gofyn am fewnbwn rhanddeiliaid dros y 
misoedd nesaf.  Deallwn nad yw'r trefniadau comisiynu ar gyfer Llwybr Cymru ar gyfer pobl ifanc yn newid 
am y tro, sy'n rhoi amser i ni weithio gyda'n comisiynydd PGIAC i ystyried opsiynau posibl ar gyfer 
gwerthuso'r dyfodol. 

Ymweliad Prif Weithredwr  

Ym mis Mai fe wnaethom groesawu Prif Weithredwr newydd BIPCAF, Suzanne Rankin i Wasanaeth 
Rhywedd Cymru. Roedd yr ymweliad yn gyfle i Suzanne gwrdd â'r tîm a deall mwy am ein gwasanaeth, yn 
ogystal â thrafod rhai o'r heriau cyffrous sydd o'n blaenau wrth i GRhC barhau i dyfu ar gyflymder. 

Clinig Lloeren Gogledd Cymru  

Rydym bron mewn sefyllfa i allu cynnig apwyntiadau cyntaf wyneb yn wyneb yng ngogledd Cymru; mae 
lleoliad wedi'i nodi ac rydym yn y broses o gwblhau cefnogaeth weithredol a TG.  Pan fyddwn ar waith, 
byddwn yn adnabod cleifion trwy god post felly mae'n hynod bwysig bod eich manylion cyswllt yn gyfredol - 
os oes unrhyw newidiadau, a wnewch chi roi gwybod i ni drwy anfon e-bost at ein tîm ar 
cav.wgs_enquiries@wales.nhs.uk neu drwy'r post gan ddefnyddio'r ffurflen Newid Manylion ar ddiwedd y 
cylchlythyr hwn. 

Mis Atgyfeirio Presennol  

Mehefin 2020 

 

Amser aros presennol  

24-26 mis  

 

Cyfradd atgyfeirio flynyddol:  

Cynnydd o 15% o flwyddyn i flwyddyn  

 

 

 



 

 

Pride Cymru 2022 - #UnigrywMewnUndod 

Bydd Pride Cymru yn dychwelyd wyneb yn wyneb eleni gyda’r thema #UnigrywMewnUndod, sy'n cael ei 
gynnal ar Lawntiau Neuadd y Ddinas, Caerdydd ar 27 a 28 Awst. Bydd ein partneriaid cefnogi cyfoedion, 
Umbrella Cymru yno gyda stondin llawn gwybodaeth, nwyddau am ddim, gemau a gwobrau felly galwch 
heibio a dweud helo wrthyn nhw! 

Cymorth gan XIST - Umbrella Cymru 

Mae GRhC yn parhau i weithio mewn partneriaeth ag Umbrella Cymru i ddarparu cefnogaeth i'n cleifion 
drwy XIST, sef y “Gender (X) Information (I) and Support (S) Team (T)”. Gallwch ofyn am gymorth gan 
Umbrella Cymru ar y we - https://gender.wales neu drwy ffonio 0300 3023670. Gallwch hefyd gysylltu â 
GRhC ar 02921 836 612 i ofyn am atgyfeiriad - a chewch wybod mwy am aelodau presennol y tîm isod. 

Kirsty (hi) - Rheolwr Gweithrediadau 

Mae Kirsty yn Weithiwr Cymdeithasol a ddechreuodd gydag Umbrella Cymru ar leoliad gwaith pan oedd 
hi'n astudio ei gradd gwaith cymdeithasol.  Roedd hi gymaint wrth ei bodd gyda'r gwaith fel ei bod wedi 
aros fel Gweithiwr Cymorth, Rheolwr Gwasanaeth, ac erbyn hyn yn Rheolwr Gweithrediadau.   
Prin yw’r bobl sy’n fwy angerddol dros hawliau a grymuso na Kirsty - mae hi bob amser yn cadw'r cleient 
wrth galon popeth mae hi'n ei wneud.  Mae Kirsty yn gweithio'n ddiflino i gefnogi pobl yn uniongyrchol ar yr 
un pryd ag adolygu a datblygu ein harferion a'n prosesau'n gyson.   Mae hi'n feddyliwr beirniadol sydd bob 
amser yn chwilio am ffyrdd o wella ac ehangu'r gwasanaethau sydd ar gael i bobl. 
Anna (hi) – Gweithiwr Cymorth 

Ymunodd Anna ag Umbrella Cymru fel Gweithiwr Cymorth ar gyfer XIST yn 2020, yn ystod y pandemig. 
Mae hi'n un o'r bobl fwyaf gofalgar a thrugarog rydyn ni'n eu hadnabod.   Mae ganddi gasgliad o raddau 
(mae hi wrth ei bodd yn dysgu), a meddwl chwilfrydig iawn.   Mae hi bob amser yn awyddus i annog 
ymreolaeth a chynnig dewis.   Boed yn ymwneud â'r hyn mae pobl am ei gyflawni, sut y byddent yn ei 
gyflawni orau, neu pryd, bydd bob amser yn egluro'r holl opsiynau sydd ar gael i sicrhau bod gan bawb y 
wybodaeth ddiweddaraf y gallwn ei darparu.  
Mae Anna'n gweithio gyda ni’n rhan amser (4 awr y dydd, 4 diwrnod yr wythnos).   Mae hi hefyd yn rhan o 
Gender Construction Kit ac yn gwirfoddoli gyda Mermaids.  
Ryan (fe/ef) – Gweithiwr Cymorth 

Ymunodd Ryan ag Umbrella Cymru ar ddechrau 2022 fel Gweithiwr Cymorth ar gyfer XIST. 
Mae'n angerddol iawn am ddarparu gwybodaeth gywir, defnyddiol, a grymusol i gleientiaid yn y ffordd fwyaf 
hygyrch.   Mae'n berffeithydd, a bydd yn mynd gam ymhellach i ddod o hyd i'r wybodaeth orau y gall, a'i 
darparu; mae’n wrandäwr gwych hefyd a bydd bob amser yn cymryd yr amser i archwilio beth bynnag mae 
rhywun eisiau ei drafod. 
Mae Ryan hefyd yn ddysgwr brwd ac ar hyn o bryd yn datblygu ei sgiliau iaith Gymraeg a BSL.  
Mae'n gweithio gyda ni'n llawn amser, ond yn ei amser hamdden mae hefyd yn ymwneud â sawl grŵp a 
chlwb yn Ne Cymru a’r tu hwnt.  
Ffarwelio â gweithwyr o Wasanaeth Rhywedd Cymru  

Mae'n ddrwg iawn gennym ffarwelio â'r Rheolwr Gwasanaeth Shannon Bakan wrth iddi symud ymlaen i 

reoli'r Gwasanaeth Gastroenteroleg ar gyfer Bwrdd Iechyd Prifysgol Caerdydd a'r Fro.  Mae Shannon wedi 

bod yn allweddol wrth lunio'r gwasanaeth dros y flwyddyn ddiwethaf - colled i ni, ond newyddion da iawn i’r 

maes Gastroenteroleg!  

Croeso i Wasanaeth Rhywedd Cymru 

Mae gennym nifer o aelodau newydd yn ymuno â’r tîm dros yr wythnosau nesaf:  
Ymunodd Dr Rini Chatterjee â ni fel clinigydd dan hyfforddiant ar 1 Awst ac mi fydd yn gweithio ar ddydd 
Llun a Dydd Iau; mae aelod newydd o'r tîm gweinyddol, Janine, yn ymuno â ni ar 15 Awst a bydd gyda ni'n 
llawn amser, ac ymunodd y Rheolwr Gwasanaeth newydd, Michelle Davis, ar ddechrau Gorffennaf.  
Cadwch lygad allan am ein cylchlythyr nesaf gyda mwy o ddiweddariadau - mae disgwyl i'n Rhifyn Hydref 
gael ei gyhoeddi ym mis Rhagfyr 2022!  
Gyda chofion cynnes,  
Tîm Gwasanaeth Rhywedd Cymru  



 

  

Change of Details Form (Change of Address, Change of GP and/or Change of Name) 

In the event of your details changing we would be grateful if you could let us know straight away by completing this 

form and sending it to us at the address below.  

Old Details 

Old/Previous Name  
(In capital letters) 

Date of Birth: 

Old Address 

 

 

 Post Code: 

Telephone numbers: 

Email address: Mobile 

Home 

Old GP Details 

GP Name  

Surgery Address 

 

 

 

Surgery Telephone Number  

New Details 

New/Current Name  
(In capital letters) 

New Address 
(Date Moved/ 
Moving) 

 

 

 Post Code 

Telephone numbers  

Email address: Mobile 

Home 

New GP Details  

GP Name  

Surgery Address 

 

 

 

Surgery Telephone Number  

Signed Date form completed 

 

Please return to: Welsh Gender Service, St David’s Hospital, Cowbridge Road East, Cardiff, CF11 9XB 


